Монгол Улсын Их Хурлын 2017 оны хаврын ээлжит чуулганы 
Хууль зүйн байнгын хорооны 06  дугаар сарын 30-ны өдөр 

/Баасан гараг/-ийн хуралдааны гар тэмдэглэл
Улсын Их Хурлын гишүүн Л.Мөнхбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр 09 цаг 48 минутад Төрийн ордны “Их эзэн Чингис хаан” танхимд эхлэв. 


Чөлөөтэй: Ж.Батзандан, С.Бямбацогт, Ж.Ганбаатар, Ц.Нямдорж, Ш.Раднаасэд, Н.Учрал, Д.Цогтбаатар, С.Эрдэнэ.


Нэг. Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2017.06.15-ны өдөр өргөн мэдүүлсэн, санал, дүгнэлтээ Төсвийн зарлагын хяналтын дэд хороонд хүргүүлнэ/


Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Санхүү, хөрөнгө оруулалтын хэлтсийн дарга Н.Цэвэлмаа, Цагдаагийн ерөнхий газрын дарга Ө.Энхтөр, Хил хамгаалах ерөнхий газрын дарга Ц.Сэргэлэн, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Гадаадын иргэн, харьяатын газрын дарга Д.Мөрөн, Архивын ерөнхий газрын дарга Д.Хоролдамба, Төрийн тусгай албан хаагчдын нэгдсэн эмнэлгийн захирал Л.Баттөр, Шүүх шинжилгээний үндэсний хүрээлэнгийн захирал Д.Батжаргал, Хууль сахиулах их сургуулийн захирал С.Баатаржав, Хууль зүйн үндэсний хүрээлэнгийн захирал С.Энхцэцэг, Үндсэн хуулийн цэцийн Тамгын газрын дарга Д.Баянбилэг, Улсын дээд шүүхийн Тамгын газрын дарга Ж.Наранпүрэв, Улсын ерөнхий прокурорын газрын Тамгын газрын дарга Ц.Арвинбуудай, Шүүхийн ерөнхий зөвлөлийн Санхүү, хөрөнгө оруулалтын газрын дарга Г.Цэвээндорж, Монгол Улсын Ерөнхий аудиторын зөвлөх А.Энхбат, Монгол Улсын Ерөнхий аудиторын орлогч бөгөөд тэргүүлэх аудитор С.Оюунбилэг, Үндэсний аудитын газрын Гүйцэтгэлийн аудитын газрын захирал бөгөөд тэргүүлэх аудитор М.Давааням, Санхүүгийн аудитын газрын менежер Г.Гүнжидмаа, мөн газрын ахлах аудитор Д.Цэрэндорж, Б.Саруул  нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, референт П.Хулан нар байлцав. 


Тогтоолын төслийн талаар Сангийн сайд Б.Чойжилсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Л.Мөнхбаатар: - Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төслийг хэлэлцэхийг дэмжье гэсэн санал хураалт явуулъя. 

Зөвшөөрсөн:
   9

Татгалзсан:

   2


Бүгд:


 11

81.8 хувийн саналаар дэмжигдлээ.

Байнгын хорооны санал, дүгнэлтийг Улсын Их Хурлын гишүүн Н.Оюундарь Төсвийн зарлагын хяналтын дэд хорооны хуралдаанд танилцуулахаар тогтов.


Хуралдаан 10 минут үргэлжилж, 19 гишүүнээс 11 гишүүн ирж 57.9 хувийн ирцтэйгээр 09 цаг 58 минутад өндөрлөв.

Тэмдэглэлтэй танилцсан: 

ХУУЛЬ ЗҮЙН БАЙНГЫН 


ХОРООНЫ ДАРГА





Ш.РАДНААСЭД


Тэмдэглэл хөтөлсөн: 

ПРОТОКОЛЫН АЛБАНЫ


ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 06 ДУГААР САРЫН 30-НЫ  

ӨДӨР (БААСАН ГАРАГ)-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Л.Мөнхбаатар: - Байнгын хорооны эрхэм гишүүдийн амрыг эрье. Байнгын хорооны гишүүдийн ирц бүрдсэн тул Хууль зүйн байнгын хорооны 2017 оны 6 дугаар сарын 30-ны өдрийн хуралдаан нээснийг мэдэгдье. 

Байнгын хорооны хуралдаан хэлэлцэх асуудлыг танилцуулъя. 

Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төсөл Засгийн газар 2017 оны 06 дугаар 15-ны өдөр өргөн мэдүүлсэн, хоёр дахь хэлэлцүүлэг.

Хууль зүйн байнгын хороо эрхлэх асуудлынхаа хүрээнд хэлэлцээд санал, дүгнэлтээ Төсвийн зарлагын дэд хороонд хүргүүлнэ. 


Хэлэлцэж байгаа асуудлаар саналтай гишүүн байна уу? Алга байна. Саналтай гишүүн байхгүй бол хэлэлцэх асуудлаа баталъя. Хэлэлцэх асуудалдаа оръё. 

Нэг. Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2017.06.15-ны өдөр өргөн мэдүүлсэн, санал, дүгнэлтээ Төсвийн зарлагын хяналтын дэд хороонд хүргүүлнэ/


Хоёр дахь хэлэлцүүлгийг хийе. Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2016 оны төсвийн гүйцэтгэлийг батлах тухай” Улсын Их Хурлын тогтоолын төслийн Хууль зүйн байнгын хорооны эрхлэх асуудлын хүрээнд хамаарах асуудлын талаархи Сангийн сайд Чойжилсүрэн танилцуулна. Чойжилсүрэн гишүүн.


Б.Чойжилсүрэн: - Байнгын хорооны гишүүд ээ,

Монгол Улсын нэгдсэн төсвийн 2016 оны гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн аудит хийлгэн Улсын Их Хурлын 2017 оны ээлжит чуулганы 6 дугаар сарын 29-ний өдрийн нэгдсэн хуралдаанаараа анхны хэлэлцүүлэгт танилцуулсан билээ.


2016 оны төсвийн гүйцэтгэлээр Монгол Улсын нэгдсэн төсвийн тэнцвэржүүлсэн орлого ба тусламжийн дүн 5 их наяд 835 тэрбум төгрөгт хүрч, 107.5 хувийн биелэлттэй, зарлага 9 их наяд 495.3 тэрбум төгрөгт хүрч 95 хувийн биелэлттэй гарч улмаар нэгдсэн төсвийн тэнцэл 3 их наяд 660.3 тэрбум төгрөгийн алдагдалтай тайлагнагдлаа. 


Монгол Улсын нэгдсэн төсвийн гүйцэтгэл, Засгийн газрын санхүүгийн нэгдсэн тайланд тус Байнгын хороонд харьяалагдах Монгол Улсын Үндсэн хуулийн цэцийн дарга, Улсын дээд шүүхийн Ерөнхий шүүгч, шүүхийн ерөнхий зөвлөлийн дарга, Улсын ерөнхий прокурор, Хүний эрхийн Үндэсний Комиссын дарга, Цагаатгах ажлыг удирдан зохион байгуулах комиссын дарга, Авлигатай тэмцэх газрын дарга болон Хууль зүй, дотоод хэргийн сайдын багцын 307 төсвийн шууд захирагч төрийн 100 хувийн өмчит 10 аж ахуй нэгж, Засгийн газрын гадаад зээл, буцалтгүй тусламжийн хөрөнгөөр хэрэгжиж байгаа 3 төслийн төсвийн гүйцэтгэл санхүүгийн тайланг нэгтгэн гаргасан болно.  

Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчдын нийт зарлага ба цэвэр зээлийн дүн 484.1 тэрбум төгрөгт хүрч, төлөвлөснөөс 12.4 тэрбум төгрөгөөр илүү, өмнөх оны гүйцэтгэлээс 22.2 тэрбум төгрөгөөр өссөн гүйцэтгэлтэй байна. Урсгал зардалд 467.3 тэрбум төгрөг, хөрөнгийн зардалд 16.8 тэрбум төгрөгийг зарцуулсан байна. Ний зарлага болон цэвэр зээлийн дүнгийн 83.6 хувь буюу 404.5 тэрбум төгрөгийг Хууль зүй, дотоод хэргийн сайд, 9.9 хувь буюу 47.8 тэрбум төгрөгийг Шүүхийн ерөнхий зөвлөлийн дарга, 3.6 хувь буюу 17.6 тэрбум төгрөгийг Улсын ерөнхий прокурор, 2.9 хувь буюу 14.1 тэрбум төгрөгийг бусад төсвийн ерөнхийлөн захирагчдын багцын зарлага эзэлж байна. 

Тайлант онд улсын төсвөөс 16.8 тэрбум төгрөгийг хөрөнгө оруулалтын санхүүжилтийг олгосон байна. Тухайлбал, Хууль сахиулах их сургуулийн 3000 оюутны хичээлийн байрны барилга угсралтын ажилд 4.9 тэрбум төгрөг, Архивын ерөнхий газрын барилга угсралтын ажилд 3.6 тэрбум төгрөг, Хилийн цэргийн 0168 дугаар ангийн нүүлгэлтийн зардалд 2.3 тэрбум төгрөг, орон нутгийн цагдаагийн 25 компанийн барилгын угсралтын ажилд 1.6 тэрбум төгрөгийг тус тус зарцуулсан байна. 


Улсын төсвөөс 468.6 тэрбум төгрөгийн санхүүжилтийг олгосон бол төсөвт байгууллагын өөрийн орлогоор 14.3 тэрбум төгрөг, эрүүл мэндийн даатгалын сангийн санхүүжилтээр 1 тэрбум төгрөгийн эх үүсвэрийг бүрдүүлсэн байна. 


Байнгын хорооны дарга, эрхэм гишүүд ээ,


Та бүхэн 2016 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан танилцуулга, аудитын дүгнэлтүүдтэй танилцаж, Төсвийн тухай хуулийн дагуу Монгол Улсын төсвийн гүйцэтгэлийг батлах тухай Улсын Их Хурлын тогтоолын төслийг хэлэлцэн шийдвэрлэж өгнө үү.

Анхаарал тавьсанд баярлалаа. 

Л.Мөнхбаатар: - Хэлэлцэж байгаа асуудалтай холбогдуулан оролцож байгаа албан тушаалтнуудыг танилцуулъя. Хууль зүй, дотоодын хэргийн яамны Төрийн нарийн бичгийн дарга Баясгалан, Хүний эрхий Үндэсний Комиссын дарга Бямбадорж, Цагдаагийн ерөнхий газрын дарга Энхтөр, Хил хамгаалах ерөнхий газрын дарга Сэргэлэн, Шүүхийн шийдвэр гүйцэтгэх ерөнхий газрын дарга Амгаланбаяр, Оюуны өмч, улсын бүртгэлийн ерөнхий газрын дарга Содхүү, Содхүү дарга нь байгаа юм уу? Хэлэлцэж байгаа асуудалтай холбогдуулж байлцах ёстой хүн байсан байна шүү дээ. Хууль зүй, дотоод хэргийн яамныхан холбогдох агентлагийн дарга нараа бүрэн байлгаарай. Гадаад иргэн, харьяатын газрын дарга Мөрөн, Архивын ерөнхий газрын дарга Хоролдамба, Төрийн тусгай албан хаагчдын нэгдсэн эмнэлгийн захирал Баттөр, Шүүхийн шинжилгээний үндэсний хүрээлэнгийн захирал Батжаргал, Хууль сахиулах их сургуулийн захирал Баатаржав, Хууль зүйн үндэсний хүрээлэн захирал Энхцэцэг, Хууль зүйн туслалцааны төвийн дарга Уранболор, Үндэсний хуулийн цэцийн Тамгын дарга Баянбилэг, Улсын дээд шүүхийн Тамгын газрын дарга Наранпүрэв, Шүүхийн ерөнхий зөвлөлийн гүйцэтгэх  нарийн бичгийн дарга Мэндсайхан ирсэн үү? 
Улсын ерөнхий прокурорын газрын Тамгын  газрын дарга Арвинбуудай, Авлигатай тэмцэх газрын Тамгын хэлтсийн дарга Баасанням, Хууль зүй, дотоод хэргийн яамны Санхүү, хөрөнгө оруулалтын хэлтсийн дарга Цэвэлмаа, Шүүхийн ерөнхий зөвлөлийн Санхүү, хөрөнгө оруулалтын газрын дарга Цэвээндорж нар оролцож байна, Үндэсний аудитын газрын дарга Хүрэлбаатар дарга холбогдох Сангийн яам, Үндэсний аудитын газрын холбогдох албан тушаалтнууд оролцож байна. 

Хэлэлцэж байгаа асуудалтай холбогдуулан асуулт асуух гишүүн байна уу? Асуулт асуух гишүүн алга байна. Хэлэлцэж байгаа асуудалтай холбогдуулан санал хэлэх гишүүн байна уу? Алга байна. Гишүүд асуулт, үг алга байна. Ингээд санал хураалтыг явуулъя. 

Монгол Улсын нэгдсэн төсвийн 2016 оны гүйцэтгэл, Засгийн газрын санхүүгийн нэгтгэсэн тайлан болон Монгол Улсын 2016 оны төсвийн гүйцэтгэлийг батлах тухай Улсын Их Хурлын тогтоолын төслийн Хууль зүйн байнгын хорооны эрхлэх асуудлын хүрээнд хамаарах Монгол Улсын 2016 оны төсвийн гүйцэтгэлийг дэмжье гэсэн томьёоллоор санал хураая. 


Гишүүдийн 81.8 хувь дэмжсэн байна. 

Төсвийн зарлагын хяналтын дэд хороонд Байнгын хорооны санал, дүгнэлтийг Батнасан гишүүн танилцуулах уу? Батнасан гишүүн ээ? Ирэх 7 хоногт танилцуулах юм. Батнасан гишүүн, за яах вэ тухайн үед нь шийдье тэгэх үү? Батнасан гишүүнийг томилъё. Өнөөдрийн Хууль зүйн байнгын хорооны хуралдаанаар хэлэлцэх асуудал дууссан тул Байнгын хорооны хурлыг хаасныг мэдэгдье. 


Дууны бичлэгээс буулгасан:


ПРОТОКОЛЫН АЛБАНЫ 

ШИНЖЭЭЧ







М.НОМИНДУЛАМ

